
「序」

是咁的，我係一個將會去英國留學嘅16歲仔。
事綠係發生喺2021年6月尾，佢出現咗喺我生命，成為我嘅所有。佢個名叫恆。
以下落嚟文筆會十分差，因為我只係想搵個地方等自己可以記錄，畢竟我都唔希望人可憐自己。所以
文筆差又1999唔好意思！



「1」她與前任的最後對話 上

我：「喂？迷你龍，點啊你呢排，冇曬聲氣嘅？」
迷你龍：「冇啊，啱啱分咗手囉。」
（迷你龍係我朋友，同時係佢前任）
我：「吓….搞咩分手啊？」
迷你龍：「冇，自己衰仔，衰咸濕。你幫我搵吓佢吖。」
我：「你知我一早就鐘意佢，你唔驚咩？」
迷你龍：「如果係你仲好，反正可以肯定你一定會錫佢。」
我：「咁…..好啦，我幫你約佢出嚟傾，你哋傾埋最後一次啦好冇？」
迷你龍：「嗯」



「2」她與前任的最後對話 中

我：「Hi....你同佢咩事？」
恆：「佢自己衰啲咩佢自己知，你問佢。」
我：「我問咗啦，不過我想聽你版本睇下佢有冇9up。」
恆：「咁我講一次啦….(下刪1000+字錄音
內容大至講佢點樣喺佢隔離睇女，點樣逼佢搞嘢，喺其他女面前話佢係朋友 等等好多宗罪。）
我：「errrr，咁啦…佢仲未死心，不如你出嚟同佢傾一次，我會喺到，佢唔會做到啲咩。」
恆：「好。就今日？」
我：「ok，我捉佢出嚟。」



「3」她與前任的最後對話 下

出到去之後….
我：「喂，屌！你唔好咁撚縮啦。又係你自己話想。」
迷你龍：「唔係呢，我真係唔敢見佢。」
我：「屌！拿拿趣啦，唔好要人哋等啦！」
糾纏咗15分鐘，終於捉到佢去約定地點。
見到佢之後，你話我仆街我都要講㗎喇。唔明點解迷你龍可以咁對佢，屌，我鐘意咁耐嘅人比你咁撚
樣玩殘。
問心到宜家呢一刻我都仲嬲緊迷你龍
好 返正題
三個人你眼望我眼，其實係兩個人都望住我。隔咗一陣，我終於忍唔住開咗聲：「喂…講啲嘢吖，你
又叫我約人出嚟講。人地都特登出嚟同你傾啦，唔好成碌木咁坐喺到吖。」
之後恆就話：「我地冇可能㗎喇，不過你想講啲咩，最後呢一次我都會聽嘅。」
喺恆嘅眼中同語氣其實都感覺到佢自己都好怕會心軟。
之後迷你龍終於開聲：「其實我知道自己唔成熟，做埋啲咁過分嘅嘢。我知道你唔會同返我一齊，但
我會等你，可能有一日你會返嚟呢…」
恆就答：「之後嘅嘢冇人知，但係我可以好肯定話比你知我呢幾年都唔會返你身邊。」
我：「咁講完就行啦，最後一次送埋佢返屋企就返去啦。」
呢刻嘅我點估到呢次係我嘅第一次



「4」背叛朋友了嗎，定係只係忠於自己….？（獨白）

嗰一日之後，我開始喺到諗呢件事，我覺得迷你龍真係過分得離譜。之後心入面對恆嘅鐘意變相多一
分同情 痛心。
我開始不定時咁嘗試搵下佢，想睇下佢近況，想睇吓佢仲會唔會好掛住條仆街。
冇錯喺呢個時候，我開始稱迷你龍為仆街。我自己亦慢慢疏遠佢，大家可能會覺得我仆街，但試問一
個一開始就知道你鐘意個女仔，但突然間就同我講一齊咗嘅朋友。我心入面其實唔多唔少都有憎恨。
好矛盾地我覺得自己好衰，因為一個女仔對佢有呢個諗法。好似背叛佢咁。



「5」背叛朋友了嗎，定係只係忠於自己….？上

自從嗰日之後，我見到恆嘅一啲Story之後我大多數會回覆，有時又會同佢傾吓計，好奇怪地我對住
佢可以放下防備，將所有事同佢方向。
或者只係我覺得啦，我地之間好微妙，其實每樣嘢都唔同，但大家都願意去同對方講，對方都願意聽
。
佢突然間問我：「其實你接近我係咪有目的？」
我嚇呆咗，開始不斷諗究竟做緊咩。唔通真係想追佢？我都就快離開香港啦，應該唔會嘅，咁對大家
都唔好。
所以我答佢：「冇㗎，只係我唔想你因為佢而唔再相信男仔？或者係愛情」
呢個係我一開始嘅答覆…



「6」背叛朋友了嗎，定係只係忠於自己….？中

喺一日一日嘅訊息對話，其實每日都好普通，你寸吓我，我寸吓你。一齊向對方呻吓。
去到有一日，佢突然間同我講
.
.
恆：「我想飲酒，唔想再諗佢。」
去到呢一日我先知原來佢一直都好難受
我：「你自己一個？」
恆：「係，做咩。」
我：「你一個女仔唔好自己一個飲酒啦，我都想飲喎…」
其實我一啲都唔鐘意飲酒，但唔知點解我就好擔心佢
恆：「咁今睌3點喺我樓下公園飲啦。」
我：「okok」
我其實好驚，好驚飲醉咗會亂講嘢爆曬出嚟….
但當然我最後係有去到啦



「7」背叛朋友了嗎，定係只係忠於自己….？下

去到之後，我先係尷尷尬尬咁同佢Say咗個Hi。
我見到佢買咗4 5罐酒，對唔住，我真係少縮，我係垃圾。
但話曬都係男仔冇理由咁柒㗎嘛，頂硬上。
佢比咗罐我之後，一直都未入正題，可能大家都尷尬啦～
去到飲咗半罐，佢開始講自己嘢，我咩都冇做，因為我見到佢已經醉醉地。我只係喺到聽，聽佢呻。
我知道佢酒量原來咁差之後我好驚，因為我唔可以比佢醉到貓晒，咁意味住我要飲曬剩低嗰啲。
佢一路講一路講，講到開始喊。我好想幫佢，但我咩都做唔到。我只可以聽，我見到佢飲完又諗住飲
，我當場就衝埋去攞走佢講：「唉，你醉喇，唔好飲住啦。」
之後我唔知痴咗邊條筋一下子就飲埋去。講真吖飲完我都開始嚟，太快真係唔得。
佢無啦啦出聲話想返上去
去廁所先，之後佢就一仆一拐行咗返去，望住佢嘅我好擔心佢會唔會醉到唔識返去。
好在，佢都仲有意息唔係傻曬，安全返到嚟 。
之後我真係….唉。柒撚到傻



「8」飲醉酒真係唔好出聲…

佢返到嚟之後，佢問咗我一個我估唔到佢會再問嘅問題。不過佢今次有講原因。
佢問：「其實我一開始以為你想溝我。但我就諗唔好咁多ff，同自己傾吓偈就話人想溝自己。定其實
你真係有目的㗎？」
喺呢個時候冇錯我用咗你的朋友就是你嘅講法答佢：「errrr，唔知㗎，點講呢，我有一個朋友一開
始個朋友介紹咗個女仔比佢識，咁我個朋友就問佢個朋友喇，你諗住追㗎？佢個朋友答佢唔係，唔鐘
意，當佢fd。咁我個朋友同佢講，我想追喎…你真係唔鐘意？佢個朋友就答佢係。」
之後我問佢：「但係佢個朋友突然間同個女仔一齊咗，雖然宜家分開咗，但係你覺得佢仲應唔應該追
佢呢？」
佢答我：「睇佢係咪真係鐘意囉，如果佢過咗咁耐都仲鐘意嘅，唔洗理人點睇㗎。」
佢又問：「嗯？所以你都冇答我，有定冇啫。」
就喺呢個Moment我真係懷疑自己痴撚咗線，我答佢：「其實我講完出嚟，你仲未明咩？有冇聽過
你的朋友就是你？」
佢諗咗都好一陣，之後佢答我：「咦咦咦，我get喇！」
出奇地，佢並冇抗拒我，只係同我講：「可唔可以比啲時間我，始終我都未放低佢，你都唔會想我未
放低佢就同你一齊㗎…
「嗯…」



「9」感情升溫

屌….飲酒真係累事，仲要懶型唔比佢飲一次過飲撚晒剩低嗰啲。
傾到朝早8點鐘，佢已經咩都醒曬，而我就開始連直線都行唔到。
最後走嘅時候，送完佢返上去，我就嘔到七彩…..
瞓醒之後…
我見到佢無端端話：「多謝你琴日聽我廢up。」
我就答佢：「小事啦，幾開心吖」
之後開始不斷傾
一日兩日三日 每日都由朝傾到晚
中間我開始變得大膽，我開始約佢出嚟食飯，睇戲。
佢都好奇怪地嗰一日之後開始出街嘅時候會撟住我
我有問過點解，佢話因為慣咗同熟人出去會撟住人
佢仲話「唔鐘意咪唔撟囉…」我即刻好緊張咁講「唔係啊，我好奇問下咋。「
有一日，我地食完飯….
講講下嘢嘅時候，佢話：「我成日都瞓過站….勁瞓得，好似唔理喺邊到都瞓得著咁。吖，係喎，話
說我一陣要去尖沙咀搵媽咪啊，你一陣去邊啊。」
而我其實一陣係冇嘢做，但聽到佢講搭巴士成日都會過站，我決定講個大話：「我都約咗fd去尖沙咀
喎，一齊吖。」
佢有啲覺得出奇嘅樣問：「真係咩」
我好快就答：「係」
咁但係呢個大話，當然一去到我就同佢講返啦：「其實呢，我冇約佢囉，只係聽到你講你成日會瞓過
龍所以先陪你一齊嚟。我送埋你去媽咪到先啦，之後我就可能自己周圍行吓或者返去囉。」
佢就話：「吓，咁你特登陪我入嚟？你自己一個人周圍行..？errrrr
一係咁吖，你返去先，我夜晚陪返你，我地去睇戲？」
我好開心咁話：「好啊～咁送完你去就返去等你啦～」
佢話：「不過睇咩好啊」
我答佢睇「詭屋驚凶實錄3」
拿你地唔好話我為啲咩所以揀鬼片啊
我係因為記得佢有提過想睇咋



「10」心動不如行動 上

去到夜晚11
2點，照原定計劃出去旺角百老滙。當然身為男仔嘅我當然直接去接佢一齊去啦，大佬咁夜，一個女
仔都唔係咁好嘅。
去到之後我地並冇第一時間就去睇戲，而係去吉魚蛋。我都係呢一刻先發現，原來自己一直冇認真望
住佢。食完行過去等多一陣就啱啱好夠鐘開場。開場嘅時候佢問我驚唔驚，我話「梗係驚，我平時都
唔睇鬼片嘅」之後佢話「吓，咁你又揀呢套？」我就好自然咁答「你話過想睇吖嘛，你唔驚咪得囉」
點知…..原來個個女人都一樣嘅，話想睇，點知一路驚到落場。
雖然話就話冇諗過點，但係佢一驚就縮過嚟，我就開始用隻手攬過去第二邊膊頭，一有啲恐怖位就遮
少少，打開隻手少少比佢睇。呢一場戲，我覺得時間過得好快。
到散場嘅時候，如果大家有去過就知要行一條樓梯落，嗰時仲要好夜冇乜人。佢一路行一路話好驚，
又話急，想去廁所。我忍唔住笑話「你去啦，我喺門口等你」
之後佢去完出嚟，我話「死啦，你今晚會唔會瞓唔到」佢話「會㗎…唉，點算呢」咁我都冇再講啲咩
，只係一直同佢傾偈，因為睇完咩車都冇，而佢又想行返去，咁我就送完佢返去就打的返屋企。佢就
住長沙灣所以可以行，我呢就住觀塘，所以就冇辦法啦，一定係打的返去㗎喇」
呢日之後我開始問自己，你越踩越深，到時過到去你點算
但係原來好多嘢都阻止唔到，感情，呢樣嘢真係話嚟就嚟。但同時都係話走就走。一齊要雙方嘅同意
，而分開只要一方同意，另一方只可以傷住離開。



「11」心動不如行動 中

呢一日之後，我開始好驚，驚自己失去呢一切。
有一日，我同屋企人食飯，自己喺到飲酒，突然間佢send
msg話「不如去食甜品」，呢刻嘅我又將一切嘅猶豫拋走。答佢「好啊，咁我食完飯搵你」
食完飯之後，因為我仲飲緊，所以我就帶埋去佢樓下飲，同佢講聲話到咗，就繼續。
佢落到嚟之後，見到我喺到飲，又醉醉地，佢就問我咩事，之後好自然地傾完先去食。
傾傾吓講到做咩飲酒，我就好直接咁答佢「我唔知我哋宜家咁樣，點算。真係可以？就算一齊咗，我
仲有個零兩個月就走喇…」佢就安慰我咁話「如果我地一齊咗，你離開我會等你，所以唔使擔心或者
驚，照平常咁就得」
去到食甜品，我其實就唔食嘅，咁但係佢鐘意就陪佢食啦。我就叫咗個心太軟，佢就叫咗個雪糕加啲
生果嗰啲。食完之後，佢無啦啦話送我返去，我話吓「我住觀塘喎，你送完我返去又返返嚟？」佢好
直接咁答「有咩問題？」其實我好開心，因為可以有多啲時間同佢一齊。
送到我返去之後，我有啲唔捨得，咁我就提議「不如散吓步傾吓偈先，我好飽。」佢「冇所謂啊，好
吖」
其實我真係好飽，去到一個公園見到啲小朋友喺到，我哋坐低咗傾偈。之後我無啦啦飽到想嘔，同佢
講叫excuse
me就衝咗去坑渠到嘔….講真我自己都覺得柒。之後嘅每一次食甜品，佢都會話，我想食心太軟，但
係我記得你嘔搞到我唔想食，嗰pet嘢…..Eeeeee，核突。
就係咁樣開心嘅一日又完咗


